
Kama ungeweza kukutana na babu au bibi wa wazazi 
wako, wazazi wao, na watu wote waliokuwepo kabla 
yako katika familia yenu, pengine ungeshangaa kuona 
walivyokuwa tofauti na wewe.  Katika Biblia, mmoja 

wa bibi wa kibinadamu wa Yesu alikuwa 
Ruthu – mwanamke Mmoabi ambaye 
aliwahi kuabudu sanamu.  



Hadithi ya Ruthu inaanzia Israeli baada ya wakati 
wa Samsoni, wakati watu wa Mungu walipoacha 
kumtumaini na kumtii Mungu.  Njaa kali iliipiga nchi.  
Unajua baa la njaa ni nini?  Sawa!  Baa la njaa 
ni wakati ambapo hakuna matunda wala 
mazao yanayokua, na wanyama na 
wakati mwingine hata watu 
hufa kwa njaa.  



Mtu fulani anayeitwa Elimeleki, aliondoka 
Bethlehemu pamoja na mke wake na watoto wake 
wawili wa kiume, kwa ajili ya kutafuta chakula.  

Alienda Moabu, nchi ambayo watu 
waliabudu sanamu.  



Mambo 
hayakumuendea 
vizuri Elimeleki na familia yake huko Moabu.  
Alikufa, na kisha wanae wawili nao wakafa.  
Mkewe, 
Naomi, 

aliachwa akiwa na wake wa wanae 
wawili, ambao ni Ruthu na Orpa.  
Hawa wasichana wote walitoka Moabu. 

KILIONI MALONIELIMELEKI



Wakati sasa Naomi ni mjane, akasikia kwamba 
BWANA amewatembelea watu Wake na kuwapa 

mkate.  Akaamua kurudi nchini kwake.  
Lakini wale wasichana wawili wangefanya 
nini?  Naomi aliwashauri wabaki Moabu 

na kuolewa tena.  



Orpa alirudi katika familia yake.  Lakini Ruthu 
alikataa.  Badala yake, Ruthu alisema shairi la 
upendo ambalo liliahidi kwamba kamwe hangemuacha 

mama yake mkwe.



Marafiki wa zamani wa 
Naomi, walifurahi kwamba 
amerudi nyumbani 
Bethlehemu.  Lakini 
aliwaomba wamuite 
"Mara" (uchungu) badala 
ya Naomi (kupendeza). 
"Kwa sababu Mwenyezi 
Mungu amenitenda mambo 
machungu sana."  Naomi 
alirudi akiwa hana kitu 

– isipokuwa alikuwa 
na Ruthu peke yake.  



Ingawa Ruthu aliabudu sanamu 
kama watu wengi wa Moabu, 
aliziacha sanamu na kumuabudu 
Mungu Aliye hai wa Israeli.  
Ruthu alifanya kazi kwa bidii 
kuhakikisha Naomi anapata 
chakula cha kutosha.  Kila siku 
aliwafuata wavunaji shambani na 
kuokota masazo ya nafaka. 



Boazi, mmiliki wa 
shamba, alisikia jinsi 
Ruthu alivyokuwa 
mwema kwa mama 
yake mkwe.  Boazi 
alipokutana naye, 
akamsaidia kwa 
kuwaagiza wavunaji 
wake wamuachie 
nafaka nyingi kwa 
makusudi ili aokote.  
Boazi alianza 
kumpenda Ruthu.  



Ruthu 
alipomwambia 
Naomi kuhusu 
Boazi na wema 
wake, mwanamke 
huyu mzee 
akamsifu Mungu. 
"Mtu huyu ni wa 
mbari yetu, 
mmoja wetu 
katika jamaa 
yetu aliye 
karibu."



Baada ya muda fulani kupita, Boazi 
akataka kumuoa Ruthu na kumtunza 
Naomi na shamba la familia yake.  Lakini 
ndugu mwingine wa karibu alipewa nafasi 
kwanza.  Huyu mtu alilitaka shamba 
– lakini hakutaka Ruthu awe mke wake.  
Sheria ilisema hakutakiwa kuwa na 
kimojawapo tu bali vyote viwili. 



Katika siku hizo, watu hawakushikana mikono 
ili kuingia mkataba.  Boazi alivua kiatu na 
hadharani akampa mtu mwingine.  Mkataba 
ukawa umesainiwa.  Ruthu akawa mke wake.  
Sasa Ruthu na Naomi wakawa 
sehemu ya familia ya Boazi.



Boazi na Ruthu waimuita 
mtoto wao wa kwanza 
Obedi.  Akawa babu 
yake Daudi, Mfalme 
mkuu wa Israeli.  



Lakini la ajabu zaidi, mtoto Obedi akawa babu yake 
Bwana Yesu Kristo.  Yesu alikuja kupitia katika 
familia ya Daudi kuwa Mfalme wa wafalme na 
Mwokozi wa ulimwengu.

MFALME 
WA 

WAFALME



Ruthu: Hadithi ya Upendo

Hadithi kutoka katika Neno la Mungu, Bibilia,

inapatikana katika

Ruthu

"Kufafanusha maneno yako kwatia nuru." 
Zaburi 119:130



Mwisho



Hii hadithi ya bibilia inatueleza kumhusu Mungu wetu 
wa ajabu aliyetuumba na anayetaka tumjue.

Mungu anajua tumetenda mambo mabaya, anayoyaita dhambi.  
Adhabu ya dhambi ni mauti, lakini Mungu anakupenda sana hata 

akamtuma Mwana wake wa pekee, Yesu, Ili afe msalabani na 
aadhibiwe  kwa dhambi yako.  Alafu Yesu akafufuka na kuenda 
nyumbani mbinguni!  Ukimwamini Yesu na kumwomba msamaha 

kwa dhambi yako, Atakusamehe!  Yesu atakuja na kuishi 
ndani yako, na utaishi naye milele. 

Kama unaamini huu ni ukweli, Tamka maneno haya kwa Mungu: 
Mpendwa Yesu, ninaamini kuwa wewe ni Mungu, na ulifanyika 

mtu ili ufe kwa ajili ya dhambi zangu, ili niwe na maisha mapya, 
na siku moja nitaenda kuwa nawe millele.  Nisaidie nikutii 

na niishi kwa ajili yako kama mtoto wako.  Amina.

Soma bibilia na uzungumze na Mungu kila siku!  Yohana 3:16

